
KALANDRIYE AKADEMIK POU PWOCHEN ANE A
Kalandriye akademik 2022-23 a disponib! Ane lekòl la ap kòmanse lendi 29 out epi l ap fini 

madi 21 jen. Klike sou lyen ki anba a pou jwenn detay konplè sou dat vakans Distri a, jou 

ferye ak konje antisipe 2 èdtan pou devlopman pwofesyonèl anplwaye yo.

www.providenceschools.org/academiccalendar

OPÒTINITE POU TRAVAY APRANTISAJ PANDAN ETE A
Nou kontan ofri pwogram aprantisaj sezon ete a pou plis pase 3,000 elèv ane sa a epi nou 

vle èd ou pou n jwenn rezilta! Gen plizyè travay nou vle enfòme w sou yo, espesyalman 

nan nivo klas elemantè yo. Tanpri swiv lyen ki anba yo pou wè afich pou travay ete nou yo: 

Aplikan entèn yo, klike la a 

Aplikan ekstèn yo, klike la a

KONEKTE AK PPSD SOU TEFÒN OU 
K onekte ak PPSD nan lang ou chwazi a pandan w ap sèvi avèk aplikasyon Ann Pale!. Elèv 

yo, fanmi yo ak manm kominote yo ka jwenn repons nan lang arab, Chinwa (senplifye), 

anglè, fransè, Khmer, ris, espanyòl ak vyetnamyen. 

Genyen tou yon opsyon pou soumèt dyalòg epi resevwa repons san w pa revele idantite 

w pandan w ap soumèt mesaj yo kòm yon “Kliyan Envizib.” Yo voye tout kesyon yo bay yon 

ekspè sou sijè yo bay la, epi manadjè sèvis kliyan nou an kontwole tout sa yo soumèt yo 

pou bay repons rapid. Yo ka telechaje Ann Pale! sou aparèy Apple oswa Android. 

 

GRADYASYON 2022 YO NAN LEKÒL SEGONDÈ
Ane sa a, tout gradyasyon PPSD yo pral fèt nan Sant Konvansyon Rhode Island lan. 

Pou plis detay sou chak seremoni lekòl la, tanpri vizite www.providenceschools.org/

graduations2022. Felisitasyon a tout elèv nou yo ki gradye!

K O N E K S Y O N

BYENVINI ELÈV NOU YO ESTAF NOU AN NOUVÈL

M E S A J  S I V E YA N  A N

J R O T C  R A N P Ò T E  E V È N M A N  D E F I  A 

L E S O N  S I V I K

Pou premye fwa depi 2009 konsa, jenn elèv Junior 
Reserve Officer Training Corps (JROTC) nan Hope 
High School te genyen evènman rejyonal Raider 
Challenge Event nan New Britain High School nan 
Connecticut! Raider Challenge se yon konpetisyon 
ekip ki baze sou andirans fizik ak devlòpman.

Videyo JROTC: https://youtu.be/6fj6KDwrQp4

Elèv ki soti nan klas sivik nan Juanita Sanchez Educational Complex (JSEC) te asiste 
reyinyon ki pi resan Komisyon Konsèy Lekòl Providence te fè pou defann plis sipò nan 
sante mantal ak pwogram apre lekòl nan lekòl yo.  Elèv yo te gen plizyè travay tankou 
rechèch atik, kontakte manm kominote a, kontak lejislatif ak sondaj nan kominote 
a.  Avèk enfòmasyon ki soti nan rechèch sa a, yo te kapab bay done klè e ki egzat pou 
sipòte demann yo. Bon travay!

S E L E B R A S Y O N  E L È V  Y O
Elèv ki travay di e talantye nou yo ap fè bagay ki estrawòdinè chak jou! Men kèk egzanp.

P W O F I L  A N P L W AY E  A

Lindsay Paiva
Pwofesè MLL twazyèm ane

Biwo: Webster Avenue Elementary School

Vini nan PPSD: 2017

Poukisa w ap fè sa w ap fè a?
Mwen se yon pwofesè paske selon mwen, panse kritik se 
konpetans ki pi enpòtan nou bezwen kòm manm kominote a, e 
sitou kòm jèn. Mwen sipòte timoun yo nan ede yo aprann kijan 
pou yo fè rezònman kritik, kòman pou analize sa a ki vin nan 
chemen yo. Mwen wè wòl mwen tankou elèv k ap aprann plizyè 
lang (MLL) kòm modèl sa a nou tout ta dwe vle ye a. Yo gen 
yon seri metòd ak fason diferan yo trete 
enfòmasyon, kidonk y ap kapab senpatize 
epi chèche konprann lòt moun grasa vizyon 
miltileng e miltikiltirèl yo wè mond la. Mwen 
pa t grandi kòm yon moun k ap aprann 
plizyè lang, men mwen panse lè mwen te 
vin yon granmoun ki pale plizyè lang epi yon 
pwofesè MLL, sa a vrèman chanje kapasite 
mwen pou konprann mond m ap viv la.

Kisa ki pi bon pati nan travay ou a?
Timoun yo komik e sa vrèman enteresan nan mond tèt chaje 
sa a. Yo tèlman amizan e yo pote anpil kè kontan nan espas nou 
pataje a. Youn nan moman mwen pi renmen se lè n ap li epi mwen 
di yo li lè pou n fè yon lòt bagay, men yo tèlman konsantre, y ap 
mande "Èske nou pa ka gen dis minit anplis?” Oswa lè y ap fete ak 
kamarad klas yo - yo se pi bon konpayon youn lòt. Lè yon moun 
monte yon nivo lekti oswa pran yon risk pozitif, yo se premye 
moun ki fè lwanj epi sipòte youn lòt. Sa se youn nan pi bèl pati nan 
travay mwen.

Poukisa l enpòtan konsa pou pwofesè elèv k ap aprann plizyè lang ?
Mwen panse lè w se yon jèn moun k ap aprann plizyè lang, lekòl 
la ka dezoryante w. Li vrèman enpòtan pou mwen pou timoun 
yo kite klas mwen an ak konnesans lè w se yon MLL, se yon 
avantaj ak yon bagay yo ta dwe fyè. Mwen bay pwomosyon 
miltileng anpil enpòtans paske li bay opòtinite epi bati senpati 
ak konpreyansyon sou sitiyasyon moun ap viv. Kominikasyon se 

yon mwayen enpòtan nan lavi e se 
fason nou chèche konprann youn 
lòt, kidonk kòmanse bonè epi ede 
elèv yo vin bon kominikatè ap ba 
yo zouti yo bezwen pou yo vanse 
san pwoblèm.

Ki sa w ta renmen plis moun konnen sou pwofesè ESL?
Anpil nan travay ansèyman rete envizib. Pou moun ki pa nan 
edikasyon mwen ta di ansèyman se pi plis pase 6 èdtan chak jou 
avèk elèv yo. Ansèyman se relasyon - ou ka gen 26 elèv, men 
elèv sa yo tout konekte ak anpil lòt moun ki gen yon gwo enpak 
sou lavi yo. Kidonk, kòm edikatè, ou dwe pran angajman pou a 
byen konnen timoun yo, fanmi yo, frè ak sè yo, ak kominote a. Se 
responsablite nou pou nou konprann kontèks timoun ki devan 
nou yo epi sipòte yo, leve tèt yo ak tout konpleksite yo.

S E  Y O N  B O N  N O U V È L :  P P S D  N A N  L A P R È S

Aprann konnen moun ki estrawòdinè k ap travay
ak elèv nou yo chak jou!

M I Z A J O U  N A N  D I S T R I  A

R I  L A T I N O  B O O K S  M O N T H 
Grasa patenarya avèk Rhode Island Center for 
Latino Arts, elèv premye ane lekòl Lauro Elementary 
te selebre RI Latino Books Month ak vizit Emma 
Otheguy, ki te gayan RI Latino Book Award 2022. Li 
te li epi reponn kesyon sou nouvo liv li a, A Sled for 
Gabo/Un trineo para Gabo epi li te diskite sou Literati 
Latino a. 

• "Koupe diferans la" (Bridging the gap) : Elèv teknoloji yo pote lanmou pou jeni enfòmatik bay elèv lekòl fondamantal 
Providence Journal,14 Me 2022

• “Pare pou mond pwofesyonèl la”: Lekòl Providence pwofite fòmasyon konpetans 
Providence Business First, 11 Me 2022

• Ed Cooley, antrenè PC, te resevwa kle vil la 
WPRI, 17 Me 2022

• Poder Radio: DR JAVIER MONTANEZ EN EL CAN DE LA MAÑANA, NOS HABLA DE LAS ESCUELAS DE PROVIDENCE 
Poder Radio, 4 Me 2022

“Li vrèman enpòtan pou mwen 
pou timoun yo kite salklas mwen 
an ak konnesans. Lè w se yon 
MLL, se yon avantaj ak yon 
bagay ou ta dwe fyè.”

Byenvini nan dènye edisyon bilten chak kenzèn Distri Lekòl Piblik Pwovidans (PPSD) la. Si ou 
menm oswa yon moun ou konnen rate nenpòt nan bilten nou yo, ou ka jwenn dènye edisyon yo 
sou sit entènèt PPSD la nan plizyè lang. 

Semèn sa a, nou tout te afekte akoz fiziyad trajik sa nan lekòl Uvalde, Texas. Nou pataje 
kondoleyans nou ak viktim yo, fanmi, zanmi ak moun ki pwòch yo pandan peryòd lapenn ak 
doulè sanzatann sa a.  

Trajedi a nan Texas te soulve anpil kesyon sou sekirite nan lekòl yo atravè peyi a. Anpil manm 
nan kominote PPSD la te kontakte nou pou yo poze nou kesyon sou sistèm ak pwosedi nou yo 
nan Providence. Anba a se kèk nan detay sa yo, pou w ka rete enfòme sou fason nou travay pou 
kenbe elèv ak anplwaye nou yo an sekirite.

Plan repons pou ijans nou an konstwi an kolaborasyon ak Depatman Lapolis Providence, 
Depatman Ponpye Providence ak Ajans Jesyon Ijans Providence. Plan an bay yon kad pou 
pwoteje elèv yo ak anplwaye yo, epi li dekri responsablite anplwaye yo nan 36 sitiyasyon ijans 
diferan. Nou oblije evalye epi mete ajou plan sa a chak twa lane, epi nou pral fè sa a pou ete a. 

Direktè Lekòl Piblik Providence yo oblije etabli yon “kanpis fèmen” nan bilding yo pandan y ap 
mete yon sèl antre ak sòti lè sa a posib. Tout vizitè yo dwe siyen pou yo antre epi soti nan biwo 
lekòl la, epi yo dwe detekte rapid nenpòt moun ki pa otorize nan yon lekòl epi rele 9-1-1 si sa 
nesesè.

Distri a teste plizyè pwosedi ijans ak egzèsis sekirite chak ane, tankou evakyasyon ak fèmen pòt lekòl la. Nou itilize yon sistèm ki 
sanble anpil ak pwotokòl ALICE kòm repons a nenpòt moun ame ki yon potansyèl menas. Sistèm sa a fèt pou bay yon preparasyon 
konplè nan ka ta gen yon moun ki pa otorize nan youn nan lekòl nou yo. 

Kòm ou pral wè pi devan nan bilten sa a, nou itilize tou yon platfòm kominikasyon ki rele Ann Pale! Zouti sa a gen yon fonksyonalite 
ki pèmèt itilizatè yo kominike ak PPSD san yo pa bay non yo, sa a ki ka itil pou nenpòt moun rapòte enfòmasyon ki sansib oswa yon 
enkyetid sou sekirite yo. 

Nan kòmansman ane sa a, Providence Public Schools te pibliye yon demann pou pwopoze (RFP) yon konsiltan sekirite pou evalye 
sistèm nou yo nan tout distri a. Konpayi yo chwazi a pral fè demach nan chak bilding PPSD pou sezon ete sa a pou fè evalyasyon 
sekirite. Lè sa a, nou pral travay ak konpayi an pou konstwi yon plan pou amelyore sekirite nan tout Distri a.  

Mwen te swete nou viv nan yon mond kote pwotokòl sekirite sa yo pa t bezwen nesesè nan lekòl nou yo. Men, tanpri konnen ekip nou 
an angaje nan travay ansanm pou kenbe elèv nou yo ak kominote a an sekirite. 

F E S T I V A L  B I S I K L È T  A K  K O L E K S Y O N  K A S
Dimanch 29/5, soti 10 a.m. pou rive 2 p.m.
Dexter Field 
71 Dexter Street, Providence

Ede timoun nou yo rete an sekirite pandan ete sa a lè 
w ale nan Festival bisiklèt ak Koleksyon kas (Bicycle 
Festival & Helmet Drive, an anglè). Evènman an gen 
jwèt, mizik, kamyon manje, ak kas pou bisiklèt gratis. 
Ou ka aprann tou sou pwochen pwojè vil la, ki jan pou 
w rete an sekirite epi ki jan pou w sipòte kominote 
bisiklèt la. plis detay >

J O U N E N  K A R Y È  P P S D
Jedi 9 Jen, soti 5 p.m. pou 7 p.m.
DelSesto Middle School 
152 Springfield Street, Providence

Vin tabli kontak ak lidè lekòl yo ak Ekip talan 
Providence yo! Aprann sou opòtinite ansèyman 
pou ane eskolè 2022-23, aplikasyon an ak 
pwosesis rekritman, bonis pou nouvo anplwaye 
yo, ak plis ankò. 
Anrejistrela a >

R A B È  P O U  E L È V  A K  A N P L W AY E  Y O 
Anplwaye PPSD, elèv yo, ak fanmi yo – èske w te 
konnen w kalifye pou jwenn rabè sou kèk pwodwi 
Dell atravè Pwogram Acha Edikasyon Dell? 

Plis detay sou www.dell.com/PPSD-RI

PATAJE  MESAJ  L A

M A K E  K A L A N D R I Y E  W  Y O !
 c JOU MEMORYAL LA - PA GEN 

LEKÒL  
Lendi 30 me 2022

 c DÈNYE JOU POU GRANMOUN YO 
Lendi 13 Jen 2022

 c GRADYASYON LEKÒL SEGONDÈ 
Lendi 13 Jen - Vandredi 17 Jen

 c REYINYON KONSÈY KONSILTATIF 
PARAN (PAC) 
Madi 21 Jen 2022, 6:00 p.m.

 c REYINYON KOMISYON KONSÈY 
LEKÒL LA  
Mèkredi 22 Jen 2022, 6:00 p.m.

 c DÈNYE JOU KLAS 
Vandredi 24 Jen 2022

Elèv JSEC yo ap prepare pou yo pale 
nan reyinyon Komisyon Konsèy Lekòl 
la 18 me.

A N T R E N È  C O O L E Y  A P  R E T O U N E N 
L A K A Y

Yon gwo mèsi pou antrenè baskètbòl 
maskilen Providence College (ak ansyen 
elèv nan Central High School), Ed Cooley 
paske li te pase nan ansyen lekòl li mwa sa a 
pou l te pale ak elèv nou yo! Antrenè Cooley 
te resevwa yon kle vil Providence nan men 
Majistra Jorge Elorza. Apre sa a, li te pale 
ak elèv yo sou enpòtans ki genyen nan fikse 
objektif ki wo, pou yo pa janm abandone epi 
montre rekonesans chak jou epi santi yo fyè 
poutèt yo se yon elèv PPSD.

E S P E R A N Z A  A  T R A V É S  D E L  A R T E
Espesyalis nan zafè kominote Hope High 
School Johnny Rivera ak plizyè atis lokal te 
mete tèt ansanm ak elèv yo pou yo kreye 
plizyè nouvo desen ki kouvri mi koulwa nan 
lekòl la. Klike sou imaj ki anlè a pou w gade 
yon videyo sou pwojè enkwayab sa a ak 
enpak sa a te genyen sou elèv yo ak kominote 
lekòl la!
https://youtu.be/RQCIHy90Puo

O Z A N V I W O N  D I S T R I  A

E C H A N J  L A N G  P A R A N / P W O F E S È
Pwofesè ak paran nan Lauro Elementary 
School te mete tèt ansanm pou pratike 
yon lang sib (Anglè oswa Espanyòl) atravè 
sesyon pratik an ti gwoup. Gwoup yo 
rankontre de fwa chak semèn apre lekòl. Sa 
a ede paran ak pwofesè yo aprann lang sib 
yo an ekip, sa a ranfòse nivo entèkiltirèl yo 
epi l bati zanmitay!

https://youtu.be/FjuRX0ibRtk

